
  R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M

           Nr. 129, datë 15.10.2021

“PËR 

MIRATIMIN E DRAFT AKT- MARRËVESHJES PARAPRAKE PËR PREMTIM SHKËMBIMI TË PASURISË AKTUALE ME PASURINË E ARDHSHME, QË DO TË LIDHET NDËRMJET BASHKISË TIRANË DHE PËRFITUESVE, PASURITË E TË CILËVE SHPRONËSOHEN PËR INTERES PUBLIK, NË FUNKSION TË PROCESIT TË RINDËRTIMIT”

Në mbështetje të pikës 2, të nenit 8, shkronjat “a” dhe “b”, të nënpikës 1.1, të pikës 1, dhe nënpikës 1.2, të nenit 9, të nenit 54, pikave 2 dhe 6, të nenit 55, të ligjit nr.139/2015, “Për vetëqeverisjen vendore”, të ndryshuar, aktit normativ nr. 9, datë 16.12.2019, "Për përballimin e pasojave të fatkeqësive natyrore", miratuar me ligjin nr. 97/2019, vendimit nr. 7, datë 06.01.2020 të Këshillit të Ministrave “Për kushtet dhe procedurën për shpronësimet dhe/ose shkëmbimin e pronës, për interes publik, në funksion të procesit të rindërtimit”, të ndryshuar, vendimit nr. 78, datë 31.1.2020 të Këshillit të Ministrave “Për shpalljen e zonës së re për zhvillim në njësitë administrative  4 dhe 8, zona “5 Maji”, Bashkia Tiranë, dhe caktimin e Bashkisë Tiranë si njësi zbatuese”, vendimit nr. 533, datë 22.09.2021, të Këshillit të Ministrave “Për shpronësimin për interes publik, në funksion të proçesit të rindërtimit, për zhvillimin e zonës së re, në përputhje me planin e detyruar vendor, përmes kompesimit me shkëmbim, për të gjitha pasuritë që preken nga realizmi i projektit “Për zonën e re për zhvillim në Njësitë Administrative 4 dhe 8, zona 5 Maji, Bashkia Tiranë”, me propozim të kryetarit të Bashkisë, Këshilli Bashkiak,
V E N D O S I:

1. Miratimin e draft akt-marrëveshjes paraprake për premtim shkëmbimi të pasurisë aktuale me pasurinë e ardhshme (TIP), sipas shtojcës nr. 1, e cila duhet të përmbajë të paktën parashikimet, sipas tekstit që i bashkëlidhet dhe është pjesë përbërëse e këtij vendimi. 
2. Përfituesit që do të shpronësohen për interes publik, në funksion të procesit të rindërtimit, përmes kompesimit me shkëmbim, duhet të paraqiten pranë Njësisë Administrative përkatëse, për nënshkrimin e akt-marrëveshjes, e cila duhet të shoqërohet me deklaratën noteriale të heqjes dorë nga e drejta e përfitimit të vlerës së kompensimit në të holla dhe nga çdo pretendim në lidhje me pronën private.
3. Ngarkohet kryetari i Bashkisë apo personi i autorizuar prej tij, për nënshkrimin e kësaj akt-marrëveshjeje, e cila do të regjistrohet në Agjencinë Shtetërore të Kadastrës.
4. Ngarkohen Drejtoria e Përgjithshme Juridike e Aseteve dhe Licencimit, Drejtoria e Përgjithshme e Shërbimeve Sociale, Njësitë Administrative dhe Lagjet për zbatimin e këtij vendimi.

Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015, “Për vetëqeverisjen vendore”, të ndryshuar.

